
Бүгінде қоғамдық формацияның ауысуы — білім беру 
жүйесіне айтулы өзгерістер мен реформалар енгізгені 
белгілі. Бұған жаңа білім стандартының жасалынуы, төл 
оқулықтарымыздың жазылуы, жаппай 
компьютерлендіру т. б. игі істер дəлел бола алады. 
Осының бəрі — ХХІ ғасыр табалдырығынан аттаған жас 
ұрпақты ұлттық құндылықтарды, ұлттық мəдениетті 
танитын, оны өзгеге таныта алатын білімді, жан — 
жақты қалыптасқан, əлемдік өркениетке қол соза 
алатын, бəсекеге қабілетті дербес тұлға тəрбиелеу 
қажеттілігінен туындайды.



Педагогикалық əдістемелік 
процестерде В. Ф.Шаталов 
əдісі деген атпен енген 
тірек — сызба белгілерін 
(сигналдарын) сабақта 
қолдану мұғалімдердің 
көпшілігінен үлкен қолдау 
тауып отыр, оқыту 
процесінде кеңінен 
қолданылуда.



  Негізінен мына мəселелерге назар аударған жөн:

* 1. Тірек — сызба белгілерін пəнді жүргізудің 
басынан бастаған жөн.

    2. Мүмкіндігінше барлық сабақтарда пайдалану 
керек.
    3. Сызбанұсқаға оқушылармен бірге талдау жүргізіп 
отыру. Сызбанұсқаларды (схемаларды) оқушылардың 
қатысуымен талдау керек.
    4.   Оқушылардың белгілі тақырыпқа сай сызба белгі 
даярлауға негізделген өзіндік жұмыс жасауына 
мүмкіндік беру.
    5. Оқушының топпен жəне екі — екіден жұмыс 
жасауына мүмкіндік беру.



       В. Ф. Шаталов технологиясының ерекшелігі:
   Бірінші ерекшелігі — нақты дəл есептелген оқу 
процесін құра білу. В. Ф. Шаталов бұл құрылымды 
былай түсіндірді «Тірек сигналдары дегеніміз — 
ойынның элементі, уақыт үнемділігі жəне бала 
психологиясын қызықты құбылысқа бағыттау. Бірақ ең 
басты мақсат — берілген тақырыпты логикалық 
байланыстар негізінде оқушының түсінуі мен ұзақ 
уақыт есте сақтауы».
   Екінші ерекшелігі — уақыт үнемділігі. Мысалы, 
белгілі бір тақырыпты түсіндіру барысында бірнеше 
тақырыпты жинақтап, ықшамдап бір-екі тірек 
сигналына сыйдыруға болады. Бұл əдістеме қазіргі 
күнге дейін құндылығын жойған жоқ. Тірек сызба 
белгілер сабақтың негізгі құрам бөлігі ретінде 
қолданылады. 



      Тірек сызбаның артықшылықтары мынада:

     а) оқушыға оқу материалы жинақы, қысқаша беріледі;
     б) оқушы оқу материалының ішінен ең негізгісін 
таңдай білуді үйренеді;
     в) оқушы таңдап алған танымдылық — білімдік 
түсініктерін бір — бірімен байланыстырып, қарапайым 
жүйе жасауды үйренеді;
     г) оқушы оқулықпен жəне қосымша əдебиеттермен 
жұмыс жасауға дағдыланады;
     д) Оқушы өзінің танымдық деңгейін біледі. Өзін — өзі 
бағалауды үйренеді.



  Тірек сигналдары арқылы оқыту өзінің нəтижесін береді:

Мұғалім:
    -        оқушы білімін тексеруде дидактикалық құрал ретінде 
пайдаланады — мағыналық, логикалық белгілерді нақты, 
қысқа түсіндіреді;
    -        баға қоры молаяды;
    -        оқушы білімі əділ бағаланады.
Оқушы:
    -        берік білім негізі қаланады;
    -        сөйлеу қабілеті дамиды;
    -        тұжырымдап, топшылау дағдылары қалыптасады;
    -        танымдық процесі нығаяды;
    -        қарым — қатынасқажеттілігі қанағаттандырылады;
    -        пəнге деген қызығушылығы артады;
    -        шығармашылығы шыңдалады.



• Оқушы материалдарды сезім мүшелері арқылы 
қабылдап қана қоймайды, білімге деген қажеттілігін 
қанағаттандыру мақсатында меңгереді. Тірек белгілері 
арқылы оқыту технологиясының негізін 
қалаған В. Ф. Шаталов тірек белгілері арқылы оқыту 
технологиясының мынадай мақсаттарын — білім, білік, 
дағдыны қалыптастыру; барлық баланы оқыту; 
оқытуды жеделдету.

• Тірек сигналдары арқылы оқыту технологиясының 
ерекшеліктері — үнемі қайталау, міндетті кезеңдік 
бақылау, жоғары деңгейдегі қиыншылық, ірі блокпен 
оқыту, тіректі қолдану; жеке бағдарлы қарым-қатынас 
ықпал; ізгілік, еркімен оқыту.



Тірек сызбабелгілерін пайдаланып оқытудың тиімділігі 
мынада:
    1.      Оқу материалы жинақы, қысқаша беріледі;
    2.      Оқушының сызбабелгіні түсінуі үшін ойлау,   
салыстыру, есте сақтау қабілеттерінің мүмкіндік туады;
    3.      Оқу материалының ішінен негізгісін таңдай білуді 
үйренеді;
    4.      Топпен жəне өзара бірлесе жұмыс істеуді үйренеді;
    5.      Оқушы сызу, сурет салу, өз бетімен шартты белгі 
ойлау, оның мəнін білуге мүмкіндік туады;
    6.      Оқушы өзінің танымдық деңгейін біледі. Өзін өзі 
бағалап үйренеді.



Тірек-сызбалар – кестелер, сызбанұсқалар, 
диаграммалар, модульдер, блоктар, суреттер арқылы іске 
асырылады. Тірек-сызбалар оқушы қиялын дамыту мен 
өзін-өзі талдау, қызығушылығын ояту, 
шығармашылығын дамытудың негізі. Тірек-сызбаны 
құрудың негізгі қағидалары:
    1. Тірек-сызба – оқу материалының негізгі 
бөліктерінің мазмұынын жинақтайтын бөліктерден 
тұрады;
   2. Əрбір бөліктердегі теориялық материал арнайы 
белгілер, сызбалар, сөздер арқылы біріктіріледі;
   3. Тірек-сызбалар – есте оңай сақталатындай 
қарапайым болуы керек.



Тірек-сызбасына ғылыми анықтама берсек ‒ білім алуда оны 
меңгеруге, есте сақтауда, талдауда білімнің көзі ретінде 
пайдаланатын сызба құрал .
Тірек-сызбаларды теориялық білім күрделі болып келген 
жағдайда пайдаланған тиімді. Күрделі формулаларды қорыту 
барысында, құралдардың неден тұратыны, қалай жұмыс 
істейтінін меңгеру үшін көп көмегін тигізеді. 
Тірек-сызбалары ‒ оқу материалын тұжырымдап жүйелеуге, 
оқушылардың білім деңгейіне орай, даралық ерекшеліктеріне 
сай, олардың əр түрлі əрекетін ұйымдастыруға жағдай 
туғызады. Қазіргі таңда заманауи ақпараттық 
технологияларды қолдану мүмкіндігі пайда болғанда əр түрлі 
қызықты суреттері мен сызбалары бар тірек-сызбаларды 
жасауға мүмкіндік туды. 



Тірек-сызбалар білім берудің үш мақсаты – оқыту, тəрбиелеу 
жəне дамытуды орындау кезінде мынадай дидактикалық 
қызметтерді: үйрету, бағыттау, тексеру жүзеге асырады. 
Материалды ең алғашқы кіріспе сабақта қысқаша – тезистік 
дəріс түрінде бергеннің өзінде, сөйлесу бөлімінде көптеген 
ойын түрлері арқылы материалды 7 ретке дейін қайта 
қайталап оқып, оқушының білімінің берік болуына, оның өз 
бетімен көп ізденіп тырысуына, əр деңгейлік тапсырманы 
орындау барысында шығармашылық дағдысы 
қалыптасуына, оқушыларды ұжымшылдыққа, тіл 
коммуникативтілігінің артуына, пəнге қызығушылығының 
артуына көп көмегін тигізеді. Жеке жұмыс, жұптық жұмыс, 
топтық жұмыстар жүргізу кезінде бір ғана сабақтың үстінде 
дарынды оқушымен де, орташа оқушымен де, нашар 
оқушымен де байланыс үздіксіз жүріп отырады. 



Педагогикалық технология оқу үрдісімен – мұғалім 
мен оқушының іс-əрекетімен тығыз байланысты. 
Ш._Амонашвили: «Оқушылардың білімін арттыру, 
пəнге қызықтыру үшін оқытуда, жалпы алғанда ең 
бірінші оқушылардың неге қызығатынын анықтап 
алып, содан соң, содан бастау керек», ‒ деген сол 
себептен сабақ барысында жаңа педагогикалық 
технологияларды қолдану оқушылардың сабақтағы 
белсенділігін арттырып, сабақтың көрнекі өтуін 
қамтамасыз етеді. Педагогикалық технология оқу 
үрдісімен – мұғалім мен оқушының іс-əрекетімен 
тығыз байланысты. 

